
Talba

MINUTI

Il-Minuti tal-Laqgħa Nru. 60 li saret fil-21 ta'Marzu, 2001 ġew konfermati.

  THE CHAIRMAN (Onor. Leo Brincat):  Qabel nagħtu bidu għal-laqgħa tal-lum nitlob lis-segretarja sabiex taqra korrispondenza li rċevejna mingħand is-Sur Imbroll.

  L-ISKRIVANA TAL-KUMITAT:
The Chairman

Public Accounts Committee

Att. Ms. Anna Brincat

House of Representatives

In reply to your correspondence of the 27th ultimo, I enclose the findings of this Division as required in the meeting Number 60 of the Public Accounts Committee held on the 21st March, 2001.

Liċ-Chairman

Kumitat Permanenti dwar il-Kontijiet Pubbliċi

Kamra tad-Deputati

Ġentilment nagħmel riferenza għat-talba tal-Kumitat biex ninvestigaw il-pożizzjoni tad-dipartiment għar-rigward l-artikolu 27 ta' l-Att dwar it-Taxxa fuq Dokumenti u Trasferimenti (Kapitolu 364) li jirrigwarda r-rata tal-ħlas ta' taxxa fuq poloz ta' assigurazzjoni li ma jkunux poloz ta' assigurazzjoni fuq il-ħajja.

Qed ikun ikkonfermat li meta daħlu l-miżuri li bihom emendaw ir-rata tat-taxxa tal-boll fuq poloz ta' assigurazzjoni bl-Att Numru 1 ta' l-1998, is-sostanza tal-bdil fl-artikolu 27 kienet ir-rata ta' taxxa ta' "tliet ċenteżmi fuq kull lira" inbidlet għal "għaxar ċenteżmi fuq kull lira" u l-ħlas minimu fuq kull polza ta' assigurazzjoni żdied minn "lira" għal "ħames liri".  Nista' nikkonferma li fl-ebda mument ma kien hemm il-ħsieb li l-bdil fil-liġi, kellu jkollu effett li jeskludi mill-ħlas ta' dan l-artikolu dawk il-poloz li wieħed ma jagħmilx "ħlas fis-sena miftiehem" fuqhom.

Fuq ħlas ta' poloz li kien ikun anke taħt il-lira, fil-passat, kien ikun hemm "minumum charge" ta' lira u bl-emenda hawn fuq ċitata, il-"minimum charge" sar ħames liri, irrispettivament jekk il-polza ta' assigurazzjoni kenitx jew ma kenitx titħallas premium għaliha fuq bażi ta' sena.

Ħlief fejn hemm speċifikat fil-liġi, l-ebda polza ta' assigurazzjoni m'hi eżenti mill-ħlas ta' taxxa u jekk persuna nħarġitilha "travel insurance policy" jew kwalunkwe polza ta' assigurazzjoni għal ftit ġranet dik il-polza ta' assigurazzjoni wkoll tkun soġġetta għal ħlas minimu ta' Lm5.

F'dan ir-rigward ittieħed parir legali mingħand l-Avukat Anzjan tar-Repubblika li kkonferma li l-interpretazzjoni tad-Dipartiment hi korretta.

ANTHONY IMBROLL

Direttur

Capital Transfer Duty
  THE CHAIRMAN:  Din l-informazzjoni fil-fatt ġiet sottomessa b'eżistu tal-laqgħa preċedenti li kellna qabel din.  Nirringrazzja lis-Sur Imbroll għall-informazzjoni li tana.

RAPPORT TA’ L-AWDITUR ĠENERALI GĦAS-SENA 1999 - Kont.

  THE CHAIRMAN:  Il-laqgħa tal-lum tkompli bir-Rapport ta' l-Awditur Ġenerali għas-sena 1999 u nistieden fuq il-mejda magħna lill-Awditur Ġenerali u lil xi uffiċjali li jħoss li għandhom jakkumpanjawh.

Is-Sur Joseph G. Galea ħa postu madwar il-Mejda.

 THE CHAIRMAN:  Fuq l-aġenda tal-lum għandna tliet items tal-corporate issues:  Arrears of revenue 1999; Hospitality Expenses u Transport Expenditure.  

  Nistieden lir-rappreżentant tas-Segretarju Permanenti fil-Ministeru tal-Finanzi u lil xi uffiċjali li jħoss li għandhom jakkumpanjawh sabiex jingħaqdu magħna madwar il-Mejda.

Is-Sur Vince Grech, is-Sur Adrian Chetcuti u s-Sur Benny Grech ħadu posthom madwar il-Mejda.
  THE CHAIRMAN:  Nibdew bl-ewwel item li huwa arrears of revenue.  Xtaqt nibda billi nagħmel żewġ osservazzjonijiet min-naħa tiegħi. F’paġna 54 tar-Rapport ta' l-Awditur hemm rimarka ftit inkwetanti għaliex tgħid li għalkemm suppost li min-naħa ta' l-accountant general jiġi żgurat li jidħlu l-annual return of arrears of revenue mingħand il-kapijiet tad-dipartimenti konċernati, fil-fatt l-Awditur Ġenerali qed jirrimarka li fil-prattika l-onus tal-monitoring ta' dawn is-sottomissjonijiet qed jaqa' ripetutament - din hija l-espressjoni wżata - fuq l-uffiċċju tiegħu tant li n-National Audit Office qed ikollu ta' kull darba jiġbed l-attenzjoni ta' l-accountant general dwar in-nuqqas ta' ċerti dipartimenti li jissottomettu r-returns tagħhom fil-ħin.  Xtaqt li jkun hemm kumment dwar dan pero` fl-istess ħin xtaqt li tingħata spjega wkoll dwar it-Lm63.8 miljun li hemm arretrati f'revenue dovuti lill-gvern minn dipartimenti governattivi u minn korpi parastatali u forsi nistgħu ningħataw xi indikazzjoni jew ħjiel għaliex dawn l-arretrati għadhom ma tħallsux.

  IS-SUR VINCENT GRECH (Direttur Ġenerali fil-Ministeru tal-Finanzi):  Bil-permess tal-Kumitat jista' jirrispondi għal din id-domanda s-Sur Benny Grech.

  IS-SUR BENNY GRECH (Direttur tat-Teżor):  Skond ir-regolamenti, kull accounting officer huwa mitlub li jibgħat rendikont ta' l-arretrati dovuti lill-gvern min-nies individwali.  Għal raġunijiet li diġa` spjegajt sia lill-awditur u anke f'postijiet oħra, aħna nieħdu l-miżuri neċessarji biex infakkru lid-dipartimenti imma sfortunatament mhux kulħadd jimxi ma’ dawn ir-regolamenti.  Nixtieq hawnhekk nirrapporta li fuq suġġerimenti anke ta' l-awditur issa ħadna miżuri ġodda fejn bgħatna ċirkolari lid-dipartimenti kollha u fakkarnihom fl-obbligazzjonijiet li għandhom u qegħdin ninforzaw regolament partikolari li jekk dipartiment jonqos fid-doveri tiegħu nirrapportawh lill-Ministeru tal-Finanzi għal xi action dixxipplinarja jew otherwise li tista' tittieħed.  Wieħed japprezza li iktar minn hekk ma nistgħux nagħmlu għaliex ultimately in-nuqqas ikun ġej mill-accounting officer konċernat.  Nista’ ngħid li bil-miżura l-ġdida li ntroduċejna qegħdin jiċċaqilqu ftit iżjed.

  THE CHAIRMAN:  Tistgħu tagħtuna indikazzjoni meta sar dan l-appell lid-dipartimenti konċernati?

  IS-SUR BENNY GRECH:  Iċ-ċirkolari toħroġ normali, pero` din is-sena minbarra ċ-ċirkolari li ħriġna bgħatna reminder lil dawk id-defaulting departments fejn fiha għednilhom li jekk ma jibgħatulniex ir-return within a stipulated date se jiġu rrappurtati lill-Minisetru tal-Finanzi għal xi action li tista' tittieħed kontrihom.  Fil-fatt nista' ngħid li fil-frattemp xi wħud li kienu waqgħu lura ġew in step.

  THE CHAIRMAN:  Jien naħseb li jkun tajjeb li jekk jgħaddi ċertu ammont ta' żmien, xahar jew xahrejn, oltre d-data li tkunu ndikajtulhom intom naħseb li tkun ta' interess anke għal dan il-kumitat billi din hija an outstanding item li jiġi nfurmat anke  accordingly flimkien ma' l-Awditur Ġenerali.  

  Għandkom kummenti dwar l-ammont outstanding ta' Lm63.8 miljun f'dawk li huma arrears of revenue dovuti mill-government departments u l-parastatal bodies lill-gvern innifsu u li m'humiex imħallsin?

  IS-SUR BENNY GRECH:  Dawk ir-returns huma ġeneriċi fis-sens li kull dipartiment qed jgħid x'jaħseb li għandu dovut minn terzi persuni lill-gvern.  Ir-return jinħoloq u jiġi dovut bħala arrears meta dipartiment ikun bagħat claim ta' pagament dovut lill-gvern u dik is-sena finanzjarja tiskadi mingħajr ma jkun sar il-pagament.  Jiena nixtieq li dawk ir-returns ikunu aktar realistiċi imma dan jista’ jiġri meta jekk il-Bambin irid nintroduċu l-accrual accounting system.  Peremzz ta’ hekk ikollna a formal claim għall-pagamenti u jkun hemm aktar standards kif u meta jiġi kostitwit claim ta' x'għandu jieħu l-gvern biex ma jkunx hemm claims li ultimately jew ikunu preskritti jew jiġu suġġetti għal xi ratifika.

  THE CHAIRMAN:  Is-Sur Grech.

  IS-SUR VINCENT GRECH:  Il-parti l-kbira ta’ dawn l-arrears ġejjin mit-tarznari, jiġifieri mill-Malta Drydocks u mill-Malta Shipbuilding, imbagħad hemm oħrajn li ġejjin minn industriji parastatali.  Id-diversi advances li jkunu saru lil industriji biex jgħinhom fl-operat tagħhom jew fl-iżvilupp kapitali tagħhom - uħud ikunu ħarġu mill-konsolidat u wħud ikunu ħarġu mit-treasury clearance fund ​- aħna nikkonsidrawhom bħala loan li allura qed nistennew ir-repayment tagħhom.  

  Parti sostanzjali minn dawn kienet marret għand industrija parastatali u in persuance ta' item li kien qam anke f'dan l-istess Kumitat rigward l-investiment ta' l-industrija jiena kont ħadt l-inkarigu biex nistudjaw is-sitwazzjoni kemm ta' l-investimenti kif ukoll ta' l-advances li qed jagħti l-gvern lill-industrija parastatali.  It was a very exhaustive excercise - it-terms of reference waħedhom juru kemm huma extensive ​- u parti minn dan l-eżerċizzju kien proprju biex nistabbilixxu kif qed jitħallsu dawn il-loans eċċ eċċ.  Ir-rapport wasalli proprju fl-aħħar ta' Marzu u għadni qed narah għaliex huwa rapport eżawrjenti ħafna.  Possibbilment il-ġimgħa d-dieħla jew ta' wara nibdew nieħdu azzjoni fuqhom biex nirregolarizzaw il-pożizzjoni.

  THE CHAIRMAN:  Forsi s-Sur Galea jixtieq jintervjeni f'dan l-istadju.

  IS-SUR JOSEPH G. GALEA (Awditur Ġenerali):  L-intervent tiegħi f'dan l-istadju huwa li nikkonferma li dak ir-rapport huwa exhaustive ħafna u qed jindirizza ħafna areas pero` finalment id-deċiżjonijiet iridu jittieħdu mill-Finanzi.

  IS-SUR VINCENT GRECH:  Effettivament dan l-eżerċizzju m'huwiex qed ikopri biss il-loans imma qed nagħmlu inventarju ta' l-advances tax-xhareholding kollu li għandhom dawn l-industriji sew mill-bank kif ukoll mill-gvern, ir-repayment schedule, kwalunkwe forma ta' garazija li għandhom, a fair value of those investments that are deemed viable, id-diskrepanzi li jeżistu bejn ir-records li hemm l-MGI jew l-MDC fejn sar l-indirect investment u l-kotba tat-teżor, qed nidentifikaw dawk il-kumpanniji li a dirittura kienu ħadu loans jew investiment ieħor and they have ceased operating, jew qatt ma bdew l-operazzjonijiet tagħhom jew inkella għaddejjin minn proċess ta' likwidazzjoni.  Voldieri qed neżawrixxu kemm jista' jkun l-ispectrum kollu.

  THE CHAIRMAN:  L-Onor. Mangion.

  ONOR. CHARLES MANGION:  Nirringrazzjawk ta' l-ispjega pero` hawnhekk qegħdin nirriferu għat-Lm63 miljun f'dawk li huma arrears tal-Malta Drydocks, il-Malta Shipbuilding u kumpanniji parastatali. Jekk wieħed iħares lejn it-table li hemm f'paġna 56 tar-rapport li għandna quddiemna jsib li l-arrears tal-gvern jammontaw għal Lm379 miljun u filwaqt li s-Sur Grech qed jgħid li kien hemm xi ċaqliq biex jinġabru dawn l-arrears min-naħa tad-dipartiment, effettivament jekk tħares lejn dak li nġabar u kemm żdiedu l-arrears matul l-istess sena ssib li l-problema qed taggrava aktar milli tiġi solvuta.  Naħseb li wieħed irid jasal - u dan naħseb li huwa dak li l-Ministeru tal-Finanzi jrid jagħmel - biex jara x'hemm bżonn isir biex il-proċess ta' ġbir ta' l-arrears jitħaffef.  

  Pero` qabel ma jsir hekk irridu naraw jekk l-istima ta' Lm379 miljun hijiex waħda reali jew inkella hijiex a book estimate, jiġifieri jekk il-gvern għamilx analisi biex jgħid x’jista’ attwalment jiġbor minn dan l-ammont ta' arrears.  Qed ngħid dan meta figura bħal din tiġi kkwotata mill-media, korpi kostitwiti eċċ, tagħti impressjoni kompletament żbaljata ta' dak li effettivament jista’ jiġbor il-gvern.  Jiġifieri aħna nistgħu niġu f'pożizzjoni li nkunu nafu kemm minn dawn it-Lm379 miljun attwalment huma realisable u ġustifikati li jinġabru?

  Ladarba nkunu nafu kemm hija attwalment il-figura, inkunu nistgħu naraw x’miżuri jistgħu jittieħdu minn kull dipartiment -  jekk huwiex forma ta' kompromess jew mod ieħor jiddeterminah il-ministeru - biex dawn effettivament jinġabru.  Jien naħseb li lejn din id-direzzjoni rridu nħarsu għaliex kull sena l-figura dejjem tikber u n-nies qed ikollhom l-impressjoni li din hija figura reali meta fil-fatt  Alla ħares li l-gvern ikollu jibbaża fuqha għall-projections tiegħu għaliex isib li qed jipproġetta fuq xi ħaġa li ma tistax tiġi realizzata.

  IS-SUR VINCENT GRECH:  Fil-fatt is-sitwazzjoni hija ferm iżjed kumplessa milli ngħidu ejjew naraw x'inhu realisable u niġbruh u dak li m'huwiex neħilsu minnu.   Going in terms of figures I would dissect the problem billi nibdew mill-kbir, jiġifieri l-Inland Revenue fejn għandek Lm229 miljun imbagħad nibqgħu neżlin għaliex kull wieħed għandu l-istorja tiegħu.  Fil-każ ta' l-Inland Revenue naf li qed isir xi ħaġa, pero` bil-permess tal-Kumitat nistieden lill-Kummissarju tat-Taxxi Interni sabiex jagħtina ftit focus dwar x'inhu jiġri.  Fil-fatt il-problema m'hijiex sempliċi daqskemm qegħdin nagħmluha, fis-sens li trid tidħol fil-files tat-taxpayers wieħed wieħed u tara x'pendenzi u objections hemm pendenti.

  THE CHAIRMAN:  Is-Sur Chetcuti.

  IS-SUR ADRIAN CHETCUTI (Kummissarju tat-Taxxi Interni):  Il-Lm229 miljun li hemm fit-tabella li ssemmiet jirrappreżentaw il-book balance as at 31st December 1999.  Dan kien magħmul minn Lm156 miljun f’assessments li ħarġu sas-sena ta' stima 1998, jiġifieri qabel ma daħlet is-sistema tas-self assessment - mill-year of assessment 1999 bdejna sistema ġdida ta' year by year accounting, jiġifieri kull sena tibda tiġi accounted for individwalment u mhux bħalma kien isir qabel fejn il-bilanċi dejjem kienu jibqgħu jiżdiedu jew jonqsu - u kważi Lm71 miljun għall-year of assessment 1999.  

  Mas-sistema ta' self assessment daħal il-kunċett li għal kull return li ma tidħolx - id-dipartiment joħroġ madwar 220,000 return fis-sena bejn kumpanniji, individwi u oħrajn - joħroġ an estimated tax.  Fil-fatt minn dawn is-Lm70 miljun li kien hemm għall-year of assessment 1999, Lm68 miljun jirrappreżentaw taxxa stmata mid-dipartiment għaliex ma kenux intbagħtu r-returns.  Nista’ ngħid li l-figura ta’ Lm229 miljun niżlet għal Lm194 miljun -  li minnhom Lm156 miljun huma għas-snin passati jiġifieri ta' qabel ma bdiet is-sistema l-ġdida tal-year by year accounting  - u l-bilanċ ta' Lm70 miljun li kien stmat niżel għal Lm40.56 miljun.  Minn din il-figura hemm Lm38.4 miljun li hija taxxa stmata.  Jiġifieri attwalment il-bialnaċ ta’ taxxa għall-year of assessment 1999 li għadha dovuta skond kif iddikjaraw it-taxpayers huwa ta' Lm2.61 miljun għal dik is-sena partikolari.  

  Irrid ngħid li hemm madwar 10,000 return li għadhom ma daħlux u għalkemm skond il-liġi aħna ħriġna l-estimations tagħhom, hemm numru sostanzjali minnhom li huma kumpanniji tax-shipping - li fl-aħħar mill-aħħar la jkun hemm taxxa dovuta minnhom u lanqas return - hemm ukoll kumpanniji li jkunu ġew illikwidati u oħrajn li jkunu ġew abbandunati, hemm taxpayers individwali li huma non-residents u li peress li fi żmien kienu rreġistrati bqajna noħorġulhom ir-returns pero` fil-fatt ikollhom income ġej minn imgħaxxijiet li ovvjament ma jkunx taxxabbli, u hemm nies li mietu jew iżżewġu, jew siefru.  Jiġifieri għalkemm jidher li għad fadal dak il-bilanċ ta' returns x'jidħol, ħafna minnhom aktarx ma jkunux dovuti.  

 Għalkemm aħna qed noħorġu l-estimated tax il-proċedura hija li kif tidħol return awtomatikament jaqa' l-estimate li nkunu għamilna, noħorġu statement ieħor fuq taxxa kif iddikjarata mit-taxpayer, imbagħad sintendi jkun hemm il-penali jew l-interessi skond il-liġi li jkunu jridu jitħallsu.  Jiġifieri din il-kwestjoni ta' l-estimations aktar hija proċedura ta’ safeguarding u fl-istess ħin pressjoni fuq it-taxpayers biex jibagħtu r-returns, pero` ftit minnha biss aktarx li tkun dovuta.  Din nistgħu nagħmluha minn din is-sena 'l quddiem; fuq il-Lm153 miljun li hemm tal-passat il-kwestjoni hija ftit aktar diffiċli u kkumplikata minħabba li kif għedna, sena wara l-oħra kollox kien jingħadd flimkien u l-bilanċ kien jiżdied jew jonqos ma’ kull assessment li jinħadem. Mill-bookbalance jidher li qisu għandna ħafna xi ndaħħlu pero` fil-fatt hemm ammont ta' taxxa ta’ assessments li għadhom ma nħaddmux u parti minn dan il-bilanċ jista' jmur against dawn l-arrears.  Jista’ jkun hemm ukoll parti mill-bilanċ ta' Lm153 miljun li diġa` tħallas mit-taxpayers taħt is-sistema tal-PAYE l-antika imma għadu ma ġiex credited to the personal account għaliex l-ewwel imur f’suspense account.  Naturalment, kif jinħadem dak l-assessment ta' dak l-individwu jekk ikollu xi extra balance imur against dan l-ammont.  

  Kif tafu, bħalissa għaddejjin minn proċess biex nippruvaw nagħmlu updating tal-passat;  l-assessments li jridu jinħadmu naħdmuhom u l-objections  - fil-fatt hemm numru relattivament qawwi ta' objections - nuppruvaw nissettiljawhom.  Ovvjament kull każ irid jiġi trattat u eżaminat individwalment allura bilfors li jieħu ċertu tul ta’ żmien.  

  ONOR. CHARLES MANGION: Imma kemm minn dawk it-Lm38 miljun ta’ estimate tax taħsbu li hija dovuta mit-taxpayer?  

  IS-SUR ADRIAN CHETCUTI:  Fl-aħħar ta' l-1999 kien hemm Lm68 miljun, jiġifieri naqsu bi Lm30 miljun.

  ONOR. CHARLES MANGION:  Imma mhux għaliex tħallsu Lm30 miljun.

  IS-SUR ADRIAN CHETCUTI:  Le, għaliex daħlu r-returns u allura ħafna minnhom waqgħu.  Kieku kelli ngħid kemm naħseb li jidħlu minn dawk, ngħid li inqas minn 10%.

  ONOR. CHARLES MANGION:  Jiġifieri l-figura ta' Lm71 miljun li għandu jdaħħal il-gvern tiġi ridotta għal madwar Lm5 miljun.

  IS-SUR ADRIAN CHETCUTI:  Fil-fatt hemm Lm2 miljuni dovuti fuq l-income li ġie ddikjarat mit-taxpayers stess, imbagħad hemm forsi madwar Lm3 miljuni oħra.  Hemm bulk ta’ kontijiet li ħarġu fis-snin tmenin u sal-lum għadha ma nbagħtitx ir-return. Minħabba f’hekk id-dipartiment għamel l-estimations. Ħaġa oħra li rrid ngħid fuq is-sistema l-ġdida hija li fuq il-bilanċi ta' Lm2 miljuni li hemm dovuti, jew Lm5 miljuni skond il-każ, qegħdin jgħaddu l-imgħaxxijiet ta' 1% fix-xahar minn meta suppost tħallsu.

 THE CHAIRMAN:  Xtaqt nagħmel kumment iktar ġeneriku.  Fir-Rapport ta' l-Awditur intqal li sa Awissu 2000 mhux l-aġenziji governattivi kollha kienu ssottommettew ir-returns tagħhom.  Xtaqt inkun naf jekk since then għadx baqa' returns li għad iridu jidħlu.

  IS-SUR BENNY GRECH:  Off the cuff ma tantx nista' ngħid għaliex l-aħħar rendikont li għamilna u rrapportajna lill-Finanzi dwaru kien xi ġimgħa u nofs ilu.  Dawn ir-returns ultimately ma jiġux mingħand l-entita` per se imma jiġu mingħand il-ministeru li huwa responsabbli għal dik l-entita`.

  THE CHAIRMAN:  Qed nagħmel din id-domanda għaliex filwaqt li hemm aġenziji jew corporations li jistgħu forsi jkunu waqgħu lura bi traskuraġni jew b'nuqqas ta' attenzjoni, hemm każ partikolari tal-Joint Office li huwa iktar inkwetanti.  Tista' tgħidilna jekk il-pożizzjoni tagħhom ġietx regolarizzata since then?  Hawnhekk qed jingħad li dan l-uffuċċju lanqas biss kien f'pożizzjoni li jissottometti r-return of arrears tiegħu ta' l-1999 u fil-fatt informa lill-Awditur Ġenerali - ma nafx jekk kienx hemm xi kuntatt ieħor since the compilation of this report - fejn qal li ma kienx f'pożizzjoni li jagħti estimates ta' arretrati li jagħmlu sens għaliex kellu sistema ta' l-IT li kkollassat u l-managment qed jaħdem fuq bażi ta' stop gap solutions.  L-NAO ġie nformat dwar xi updating tal-pożizzjoni tal-Joint Office?

  IS-SUR JOSEPH G. GALEA:  L-informazzjoni li għandna hija li anke għall-year 2000 is-sitwazzjoni baqgħet l-istess.

  THE CHAIRMAN:  Allura jien nissuġġerixxi li min-naħa tagħna bħala Kumitat niktbu lill-Joint Office, nibagħtulhom extract tal-proceedings li jikkonċernaw dan l-uffiċċju u nitolbu spjegazzjoni dwar dan għaliex hawnhekk qegħdin nitkellmu fuq xi ħaġa li goes back pre 1998.  Illum ninsabu fl-ewwel quarter ta' l-2001 u naħseb li m'huwiex aċċettabbli li jkollna item bħal dan li nitkellmu fuqu b'ċerta impotenza u jibqa' recurring sa rapport ieħor.  Ma nafx jekk is-Sur Galea jaqbilx.

  IS-SUR JOSEPH G. GALEA:  Il-fatt li r-rappreżentant tal-permanent secretary fil-Ministeru tal-Finanzi diġa` qed jikkommetti ruħu li se jieħu passi u l-fatt li min-naħa ta' dan il-Kumitat qed jintwera interess naħseb li għandha tkun li jekk dan l-uffiċċju qiegħed f'xi dilemma jew f'xi problema wieħed jagħtih il-forzi kollha ...

  THE CHAIRMAN:  Imma jekk hemm xi problema amministrattiva l-ministeru konċernat irid jagħti l-backup neċessarju.  Jien  m'iniex qed nippretendi li jkun il-Ministeru tal-Finanzi li jsolvi l-problema għaliex iktar taqa' taħt il-ministeru konċernat.   Naħseb li dan huwa każ fejn għandna nixgħelu l-bozza l-ħamra anke b'rispett lejn il-konklużjonijiet li wasal għalihom l-Awditur Ġenerali.

  L-Onor. Hyzler.

  ONOR. GEORGE HYZLER (Segretarju Parlamentari):  Jiena li xtaqt nistaqsi bażikament huwa dwar jekk dawn li qed jgħidu li kellhom kollass tas-sistema ta' l-IT ġiex verifikat jew le.  Jiġifieri jekk l-Awditur Ġenerali jiġi ppreżentat b'raġuni bħal din jieqaf hemm jew inkella jinvestigaha?  Jien m'għandix għaliex naħseb li m’huwiex hekk biex ma niġix miftiehem ħażin; qed nassumi li ladarba qalu hekk allura huwa fatt, pero` mill-aspett ta’ audit meta tiġi kkonfrontat b’raġuni hi x’inhi, dik ir-raġuni tiġi ċċekkjata jew you take it at face value u tieqaf hemmhekk?

  IS-SUR JOSEPH G GALEA:  Kif għedt fil-bidu, dawn ir-returns huma dovuti lill-accountant general bħala l-accounting officer.  Nista’ ngħid li f’dan il-każ ma jidhrilix li konna nvestigajna jekk huwiex qed jgħid il-verita` għaliex m’huwiex normali li wieħed jixhed kontra tiegħu nnifsu.  

  ONOR. GEORGE HYZLER:  Jien m'għandix dubju li ladarba tkun ingħatat raġuni speċifika dik ir-raġuni tkun il-verita`.  Issa ovvjament wieħed imur pass oltre u jara fejn ikollok dawn it-tip ta' breakdowns x'tip ta' backup għandu jkun hemm għalihom għaliex fi kwalunkwe stadju fi kwalunkwe dipartiment l-IT system tista' tikkrolla u wieħed għandu jassumi li hemm sistema to back it up.  M'iniex qed nassumi li tkun sistema manwali, imma xi tip ta' backup information irid ikun hemm.  Għaliex hawnhekk m'aħniex qed nitkellmu fuq delay ta' ftit xhur biex jagħtuk l-informazzjoni imma qegħdin nitkellmu fuq delay ta' snin u allura jidħol is-suspett li forsi dak it-tip ta' backup ma jeżistix.

  IS-SUR BENNY GRECH:   At this stage jien naħseb li aktar ikun f'pożizzjoni li jagħti a more detailed explanation l-accounting officer konċernat.  

  IS-SUR VINCE GRECH: Daparti tiegħi għada stess nieħu ħsiebha u nibgħat għad-direttur tal-Joint Office, nipprovaw nieħdu ftit status tas-sitwazzjoni, naraw x'qed jiġri dwarha u nirrapporta lura lill-Kumitat.

  THE CHAIRMAN:  L-Onor. Mangion.

  ONOR. CHARLES MANGION:  Mir-rapport jidher li anke d-Dipartiment tas-Social Security naqas milli jibgħat il-breakdown ta' l-arretrati li kellu ta' l-NI contributions sa l-1997.  Hemm xi raġuni għal dan?

  IS-SUR VINCE GRECH:  Dawk qed jiġborohom id-dipartiment konċernat.

  ONOR. CHARLES MANGION:  Imma minn dakinhar 'il hawn x'ġara? 

  IS-SUR JOSEPH G. GALEA:  Xtaqt ngħid hawnhekk li fi Frar ta' din is-sena d-direttorat bagħat ir-return li kien outstanding.

  ONOR. CHARLES MANGION:  Imma kien hemm xi progress fil-ġbir ta' l-arrears?

  IS-SUR JOSEPH G. GALEA:  L-indikazzjoni hija li għad hemm ammont sostanzjali x'jinġabar pero` id-Dipartiment tas-Servizzi Soċjali qed jinforza l-collection area tiegħu biex jindirizza din il-problema.

  ONOR. CHARLES MANGION:  Minn fejn huma ġejjin l-arretrati ta' l-NI contributions?  Minn kumpanniji parastatali jew inkella mis-settur privat?

  IS-SUR JOSEPH G. GALEA:  Bħalissa m'għandix dik l-informazzjoni.

  THE CHAIRMAN:  Jien nixtieq nissolleva punt ieħor li aċċenna wkoll għalih is-Sur Grech innifsu.  Huwa qal li sakemm wieħed jaqleb għas-sistema ta' l-accruals hija diffiċli biex tiġi fully regularised, imma jiena li jinkwetani huwa li in the interim period jista' jkollok ċerti ammonti sostanzjali ta’ arrears li jistgħu jaqgħu statute barred anke jekk illum forsi m'humiex.  Għalhekk jien nixtieq nissuġġerixxi li mhux noqogħdu nistennew il-conversion għall-accrual system u nirriskjaw li jkun hemm items li jaqgħu statute barred, imma taraw liema jkunu waslu biex ikunu statute barred u tingħata enfasi aktar qawwija fuqhom minn każijiet oħrajn.

  IS-SUR VINCE GRECH:  Dwar dan tittieħed il-legal action li jkun hemm bżonn għal min ikun dovut li jħallas.  F'dan il-każ qed nitkellmu fuq il-Joint Office u allura qed nitkellmu fuq kirjiet ta’ proprjeta` tal-Knisja, eċċ eċċ. - nispera li d-database li għandhom ma ġietx damaged - pero` mingħand min ikun dovut id-dejn lejn il-gvern -  tkunx kera ta' fabbrika jew ta' postijiet oħra ma tagħmilx differenza - il-proċedura hi li d-dipartiment konċernat jispiċċa għand l-attorney general sabiex jieħu l-azzjoni legali proprju biex jikseb il-preskrizzjoni tad-dritt fuq il-ġbir ta' l-outstanding liability li jkun hemm.  Pero` jkun hemm ċirkostanzi fejn dawn jaqgħu statute barred.

  THE CHAIRMAN:  L-Onor. Mangion.

  ONOR. CHARLES MANGION:  Ingħataw raġunijiet mingħand dawk id-dipartimenti li għandhom ammonti time barred?

  IS-SUR VINCE GRECH:  Normalment tkun il-proċedura fiha nnifisha li tant tieħu żmien - anke biex issib lill-individwu li jrid iħallas, imbagħad il-proċess twil għand l-attorney general  li huwa mgħobbi b’ċerta workload - li twassal biex l-ammonti jispiċċaw time barred.

  ONOR. CHARLES MANGION:  Imma biex jilqa' għal dawn - il-problema se tibqa' u l-Uffiċċju ta' l-Avukat Ġenerali se jibqa' mgħobbi bil-ħafna xogħol li għandu u allura l-possibbilta` hi bħalma spjega ċ-chairman li jkun hemm iktar każijiet li jkunu time barred - id-dipartiment qed jikkonsidra li lil ċerti dipartimenti jagħtihom instructions biex jieħdu ċerta azzjoni bħal, per eżempju, jikkuntrattjaw jew jagħmlu farming out?

  IS-SUR VINCE GRECH: Fil-fatt isir farming out lil avukati privati on an agreement basis biex joħorġu l-ittri uffiċjali min-naħa tagħhom f'isem l-Avukat Ġenerali.  

  ONOR. CHARLES MANGION:  Ma tistgħux tħeġġu lil dawk id-dipartimenti li għandhom l-akbar ammonti - hemm min għandu iktar minn Lm2.5 miljun - li huma time barred sabiex jagħmlu farming out jekk hemm il-problema li l-Attorney General mhux qed ilaħħaq?

  IS-SUR VINCE GRECH:  Bilfors irridu nimxu f'dik id-direzzjoni inkella l-problema se tkompli tikber.   

  THE CHAIRMAN:  Aktar kummenti?  L-Onor. Mangion.

  ONOR. CHARLES MANGION:  Xtaqt nagħmel kumment ukoll dwar l-arrears tal-VAT Department.  Fil-31 ta' Diċembru 1999, kien hemm stmati Lm41 miljun bħala arrears.  Din il-figura hija a book balance return?

  THE CHAIRMAN:  Is-Sur Portelli.

  IS-SUR JOSEPH PORTELLI (Kummissarju tal-VAT):  Fir-Rapport ta' l-Awditur innifsu hemm riferenza għal dawk li huma deskritti bħala estimated assessments u interessi fuq l-estimated assessments.  Il-figuri f'arretrati li jidhru kemm fil-bidu kif ukoll fl-aħħar tas-sena jinkludu l-estimated assessments u l-interessi fuqhom.  L-estimated assessments id-dipartiment joħroġhom b'mod awtomatiku bis-sistema ta' l-IT meta taxpayer jonqos milli jibgħat ir-return tiegħu.  Malli t-taxpayer jibgħat ir-return tiegħu l-estimated assessment u l-interessi fuqu jinbidlu bl-ammonti ta' taxxa ddikjarati mit-taxpayer u ovvjament jiġu ġenerati l-multi rilevanti minħabba l-late submission of return u jerġgħu jinħadmu l-interessi dovuti fuq dak l-ammont ta' taxxa li jkun dikjarat pagabbli.  Aħna obbligati bil-liġi li nagħmlu dawn l-assessments sakemm ir-return ma tintbgħatx u għaldaqstant ikollna ninkluduhom fil-figuri ta' arretrati.

  THE CHAIRMAN:  Hawn iżjed kummenti dwar dan l-item?  Jidher li m'hawnx għalhekk nistgħu ngħaddu għall-item li jmiss li huwa l-hospitality expenses.  Dan huwa suġġett li konna trattajna f'tul estensiv f'laqgħat preċedenti.  Kienu anke ġew mitluba returns ta' snin komparattivi minn diversi ministeri li kienu available fis-segretarjat għall-iskrutinju tal-Membri tal-PAC pero` naħseb li fis-sustanza l-iktar parti operativa importanti li rriżultat minn dik id-deliberazzjoni kienet li f'meeting li kellna fis-17 ta' Novembru, 1999 tal-PAC kien ġie mhux biss issuġġerit imma anke deċiż li jitwaqqaf working group b'rappreżentanti mill-OPM  u mill-Ministeri tal-Finanzi u tal-Foreign Affairs biex jagħtu ħarsa lejn ir-regoli kif speċifikati fl-estacode dwar government hospitality għaliex kien qisu kkunsidrat li kien hemm ċerti areas li kienu grey areas u kienu suġġetti għal interpretazzjoni varja.  Dan il-working group kellu l-obbligu li jagħmel proposti dwar kif ir-regoli jistgħu jiġu iktar simplifikati biex jiġu attwati b'inqas diffikulta`.  L-Awditur hawnhekk qed jgħidilna li l-working group iltaqa' seba' darbiet mingħajr ma ssottometta rapport finali u fil-fatt kien qed jattenti għal-laqgħat bħala observer anke rappreżentant mill-uffiċċju tiegħu.  

  Forsi s-Sur Galea nnifsu għandu xi updating dwar dan l-item?

  IS-SUR JOSEPH G. GALEA:  M'għandi xejn xi nżid ma' dak li jidher fir-rapport ħlief li ngħid li bħalma kont wegħedt lil dan il-Kumitat, aħna tajna l-għajnuna kollha possibbli mill-esperjenza li għandna u safejn nafu aħna jonqos li jittieħdu xi direttivi jew deċiżjonijiet f'livell aktar għoli.  Forsi r-rappreżentanti ta' l-Uffiċċju tal-Prim Minsitru jistgħu jagħtu iktar informazzjoni dwar dan.

  THE CHAIRMAN:  Is-Sur Mifsud.

  IS-SUR ANTHONY MIFSUD (Direttur Ġenerali fl-Uffiċċju tal-Prim Ministru):  Kif qal tajjeb l-Awditur Ġenerali, dan il-working group li kien imwaqqaf wara diskussjoni fil-PAC iltaqa' seba' darbiet u ssottometta a draft report f'Mejju 2000.  F’Ġunju, aħna ta’ l-OPM bħala central authority deherilna li kellna nirriferu lura dan ir-rapport għaliex ħassejna li l-working group ma kienx daħal fil-fond biżżejjed fuq din il-problema.  Huma reġgħu bdew jiltaqgħu u rrid ngħid ukoll li kien hemm xi dewmien għar-raġuni li tnejn mill-membri nbidlu - ir-rappreżentant tal-finanzi laħaq irtira u r-rappreżentant tal-foreign affairs ġie posted il-Ġermanja - u għadda ftit taż-żmien sakemm instabu s-substitute members kemm mill-finanzi kif ukoll mill-foreign affairs.  

  Dawn reġgħu studjaw ir-rapport li kienu ssottomettew fil-bidu.   Fil-fatt ħafna mill-findings kienu ġeneriċi.  Għalkemm id-definizzjoni ta' hospitality fl-estimi hija pjuttost vaga, il-provisions li hemm fl-estacode huma dettaljati.  Id-diffikulta` inqalgħet billi nħass li filwaqt li l-provisions ta' l-estacode jorbtu lill-public officers kollha, kien hemm min kien ta' l-idea li l-provisions ta' l-estacode  għandhom iservu ta' linji ta' gwida għall-political appointees, jiġifieri għall-ministri u għas-segretarji parlamentari.  L-idea kienet li jekk għandhom joħorġu instructions lill-ministri u lis-segretarji parlamentari dawn għandhom joħorġu mill-Cabinet Office u mhux mill-Uffiċċju tal-Prim Ministru per se.  

  Kien hemm min esprima wkoll l-idea li għandu jkun hemm livelli ta' hospitality differenti bħalma għandna fis-subsistence allowance għal min isiefer class A u class B.  Kien hemm min issuġġerixxa li min ikun political appointee għandu jkollu class A imma din ma sabitx il-kunsens ta' kulħadd.  Ħafna drabi rajna xi jsir ukoll f'pajjiżi oħra u fost l-oħrajn sibna li meta jkun hemm min irid jagħmel ġest ta' ospitalita` ħafna drabi ma jagħmilx lunch jew dinner  iżda jistieden lill-uffiċjal li jkun qed jagħmel iż-jara għal social events bħal teatru u sporting activities.  

  Rigward il-fatt li jkun hemm formolati rati differenti għal min jista' jmur jiekol f'ċerti postijiet ħassejna li jkun diffiċli ħafna għalina li wara li nkunu ħriġnihom,  nikkontrollawhom aħna stess.  Id-discretion titlob li ministru għandu jkollu  ċertu ammont ta' elbow room fl-aġir tiegħu kemm hawn Malta u anke meta jkun barra u mill-esperjenza li għandna naħsbu li normalment il-prudenza tipprevali f'sitwazzjonijiet bħal dawn.  Għal dak li għandu x'jaqsam ma' hospitality ta' gvern mill-ambaxxati Maltin barra minn Malta rrid ngħid li aħna ma nħossux li huwa kompitu tagħna li nidħlu f'dik l-area imma għandna nħalluha purament fid-discretion tal-Ministeru għall-Affarijiet Barranin.  Jiġifieri l-ambaxxaturi u l-istaff tagħhom li jkunu barra għandhom ikunu regolati b'instructions mill-Ministry for Foreign Affairs li jafu ċ-ċirkostanzi tagħhom aktar milli nafuhom aħna.

  THE CHAIRMAN:  Pero` taħseb li fil-ġejjieni qarib nistgħu naslu f'sitwazzjoni fejn il-PAC jirċievi xi forma ta' rapport fuq dan is-suġġett?

  IS-SUR ANTHONY MIFSUD:   Fil-fatt meta kkomparajna ma’ dak li jiġri barra sibna li fil-fatt ir-regolamenti li għandna huma suffiċjenti.  Ikollna każi 'l hawn u 'l hemm fejn ikun hemm min jabbuża, bħal per eżempju - insemmi xi ħaġa li forsi tidher redikola - li filwaqt li fl-estacode hemm li jekk xi public officer joħroġ jiekol irid bilfors jordna inbid ta' Malta, ikun hemm min jordna inbid ta’ barra.  Fil-fatt għandna dipartimenti li jirrifjutaw, u sewwa jagħmlu, li jħallsu spejjeż ta' inbid jekk dan ma jkunx ta’ Malta.  

  THE CHAIRMAN:  Jien m'iniex se noqgħod nagħmel time limits jew date lines pero` naħseb li in all fairness għal dan il-Kumitat u anke għall-Awditur Ġenerali li naf li daħal f'dan is-suġġett b'ċerta reqqa tajjeb li dan l-item jiġi kkjarifikat anke jekk il-pożizzjoni in extremis se tiġi reinforcing jew restating the existing position.  Naħseb li tajjeb li jkollna broad outlines ta' linji gwida ċari għal kulħadd, anke jekk f'partijiet minnhom jew fit-totalita` tagħhom il-working group ikun qed jirrikmanda li jew jibqgħu r-regolamenti l-istess jew jiġu modifikati b'xi mod jew ieħor.  Qed ngħid hekk għaliex transport u hospitality huma żewġ recurring items li ilhom jidhru fl-audit report kemm ili fil-Parlament u nixtieq li din l-item tibda tiġi ndirizzata b'mod iktar proattiv.  Naħseb li biex nagħmlu dan importanti li jkun hemm the next step, jiġifieri l-eżitu ta' dan il-working group.

  Hawn aktar kummenti?  L-Onor. Hyzler.

  ONOR. GEORGE HYZLER:  Is-suġġeriment li wieħed jiddefinixxi l-parametri ġie minni stess u żgur li m'iniex se nikkritikah, pero` l-iskop kien li jsiru parametri b'mod ġenerali.  Voldieri assolutament ma naqbilx li għandu jkun hemm xi tip ta' regoli stretti bħal dik li semma s-Sur Mifsud ta' l-inbid ta' Malta u ta' barra.  Kieku jkun limitat għall-inbid ta' Ħal Qormi ma nsib ebda diffikulta`, pero` jekk se nillimitawh b'dan il-mod jien ma naqbilx.  Jekk se nużaw linji stretti allura nkunu qegħdin nistiednu reazzjonijiet negattivi u ovvjament dan huwa kamp fejn għandu jkun is-sens komun li jipprevali.  

  Dan kollu jsir f'kuntest ta' budget, voldieri kemm jekk hija ambaxxata, kemm jekk hu ministeru u anke jekk huwa dipartiment għandu a hospitality budget, jiġifieri l-ammont li wieħed jista' jonfoq diġa` huwa ċirkoskritt.  Issa dwar kif tilgħab within that amount qed ngħid li għandu jkun hemm ċertu ammont ta' sens komun u parametri ġenerali.  Voldieri jiena żgur li m'iniex qed nistieden lil dan il-Kumitat biex jagħmel xi tip ta' regoli li forsi naslu biex anke niddefinixxu li meta tmur tiekol barra trid bilfors tieħu s-set menu jew inkella li meta tmur tiekol barra ma tistax tiekol giant prawns imma trid tiekol biss fish and chips.  Naħseb li l-messaġġ minn dan il-Kumitat huwa ċar biżżejjed.

  THE CHAIRMAN:  Hemm aktar kummenti dwar dan l-item?  Jidher li m'hawnx għalhekk nistgħu ngħaddu għall-aħħar item li huwa transport expenditure.  

  Fil-fatt il-kumment ta' l-Awditur f'paġna 83, għalkemm huwa qasir ħafna bħala konklużjoni, naħseb li jgħid kollox għaliex jgħid li l-irregolaritajiet fl-użu ta' government owned u hired vehicles have been reported upon repeatedly.  Naħseb li l-iktar żewġ affarijiet li hemm inkwetanti qabel ma nidħlu fuq l-ispecifics tar-rapport m'hijiex biss in-nuqqas ta' compliance li hemm min-naħa tad-dipartimenti rigward il-log books u garaging eċċ imma hija li f'ċerti ministeri hemm id-drawwa li transport expenses jiġu charged għal items oħrajn ta' expenditure.  Jien naħseb li din kważi tkun qed timmultiplika problema li diġa` nafu li hija kobba mħabbla.  Nixtieq li forsi min-naħa tal-Ministeru tal-Finanzi jgħidulna jekk kienx hemm xi passi li ttieħdu biex ikun hemm reporting iktar fattwali.

  IS-SUR VINCE GRECH:  Nista’ ngħid li as from 1st January ta' din is-sena t-tranżazzjonijiet kollha tad-dħul u ħruġ tal-gvern qegħdin jiġu klassifikati taħt il-European Standards of Accounts Version 95 li nsejħulha l-ESA 95.  Sar proċess li dam għaddej sentejn fejn qlibna t-transazzjonijiet kollha u għamilna chart of accounts ġdid anke għall-government functions.  B’hekk  qed isir real programm budgeting fejn in-natura tan-nefqa qed tiġi klassifikata by code tkun fejn tkun qed tiġi charged.  Minħabba f’hekk ma tantx tista' taħbi wisq sakemm l-accounting officer ma jkunx qiegħed "jiffrodi" u jaħbiha xi mkien ieħor intenzjonalment.  Permezz ta’ din is-sistema, li kif qed ngħid kollox huwa kodifikat skond in-natura tat-transazzjoni, inkunu nistgħu nsiru nafu l-ispiża kollha tat-transport across government x’inhu, saret fejn saret u għal-liema skop saret.

  THE CHAIRMAN:  Rimarki?  L-Onor. Mangion.

  ONOR. CHARLES MANGION:  Il-Ministeru qatt għamel xi evalwazzjoni ta' x'inhuma t-transport needs tad-dipartimenti varji tal-gvern?

  IS-SUR VINCE GRECH:  Ma nafx jekk individwalmnt id-dipartimenti għamlux din it-tip ta' stima ta' mobility requirments, pero` l-intenzjoni tagħna hi li nwaqqfu a small task force b'terms of reference kemm jista' jkun ristretti fejn ikun jista’ jiġi stabbilit, in consultation ma' rappreżentanti ta’ l-OPM, tal-Finanzi u l-internal audit flimkien mad-DCS ġo ministeru u mal-kap tad-dipartiment ġo dipartiment, il-mobility requirements.  Għaliex hawnhekk qed nitkellmu fuq ħaġa ta' rutina; minn ġurnata għal oħra l-attivitajiet huma dawk li huma voldieri more or less tista' tistabbilixxi x'inhuma l-ħteġijiet tiegħek, sew mil-lat ta' karozzi kif ukoll mil-lat ta' xufiera li jridu jsuquhom.  Jiġifieri inutli li jkollok ħames karozzi ġo ministeru u jkollok 10 xufiera għaliex ma jagħmilx sens.  Jiġifieri jekk qed tistabbilixxi r-requirments u qed tgħid li se jkollok ħames karozzi trid tara li jkollok ħames xufiera biex isuqhom.  Hemmhekk tkun qed tipprova tistabbilixxi relazzjoni ta' responsabbilta` bejn xufier u karozza li tgħidlu li hi "tiegħu" bejn it-8:00a.m.u l-5:00p.m. B'hekk tista' telimina l-iskop tal-log book li llum m'huwiex qed jaqdi l-funzjoni tiegħu, u tiddetermina a quota of fuel issue  kif għandna aħna s-senior officials fil-kuntratt tagħna. Naturalment jekk kemm-il darba hu se jvarja minnha għaliex inqalgħulu ċirkostanzi partikolari, ikun irid jiġġustifika għaliex qed tiġi exceeded il-quota.  

  Ħafna mix-xufiera jieħdu l-karozza magħhom id-dar for security reasons pero` wieħed qed jesplora u jara jekk il-karozza għandhiex titħalla wara l-bieb tal-ministeru jew ta' l-uffiċċju fejn tkun matul il-kumplament tal-ġurnata meta ma tkunx in use u s-security jieħu ħsiebu l-gvern.  Qed naraw ukoll li fejn ikun hemm uffiċjal li għandu l-karozza għaliex huwa ntitolat għaliha u dan ikun irid imur x'imkien during normal office hours, ma jagħmilx użu mill-karozza tad-dipartiment imma jagħmel użu mill-karozza tiegħu personali biex ma jkunx qiegħed jagħmel użu mill-quota tal-fuel tal-karozza tad-dipartiment li għaliha qed jirrispondi x-xufier tagħha.  Jiġifieri these are the directions li qed nagħtu lid-dipartimenti u ministeri għal dak li għandu x'jaqsam ma' chauffeur driven cars biex naraw kemm huwa possibbli li din tiġi stabbilita bħala regola, imbagħad fejn ma tistax tiġi stabbilita bħala regola bħal per eżempju, l-public works jew is-sanita` fejn hemm numru kbir ta’ karozzi,  nagħmlu ad hoc arrangments għalihom. 

  Qed ngħidu wkoll li persuna li m'għandhiex kuntratt jew arranġamenti speċjali li tagħmel użu minn karozza tal-gvern, m'għandux ikun hemm entitlement mod ieħor.  L-entitlement is arising out of the performance contract jew inkella taħt arranġamenti partikolari ma' dawk l-uffiċjali, altrimenti m'għandux ikun hemm karozzi oħrajn f'idejn uffiċjali pubbliċi li m'humiex intitolati għalihom, ħaġa li jista' jkun li qiegħda ssir.  And this would be another issue li tista' tiġi ndirizzata.  Malli nikkunsidraw li titwaqqaf din it-task force u nagħmlu dan l-agreement u naraw x'joħroġ, nagħtuhom kemm jista' jkun żmien qasir forsi ta' xahrejn jew tliet xhur  - they have to go right across il-ministeri u d-dipartimenti kollha  - imbagħad naraw xi jkun l-eżistu tagħha biex nippruvaw nirregolarizzaw ftit is-sitwazzjoni.

  ONOR. CHARLES MANGION:  Once li jkollkom l-informazzjoni dwar ir-requirments ta' kull dipartiment eċċ., taħseb li l-Ministeru jkun f'pożizzjoni li l-użu tal-vetturi jiċċentralizzah, jiġifieri kull dipartiment jagħmel talba lilkom minflok li joqgħod jieħu l-inizjattiva għalih waħdu?

  IS-SUR VINCE GRECH:  Kif qed ngħidu, illum kull dipartiment għandu l-karozzi tiegħu li jagħmel użu minnhom ...

  ONOR. CHARLES MANGION:  Imma l-ħsieb ta' dan l-eżerċizzju li semmejt qabel huwa ...

  IS-SUR VINCE GRECH:  Biex nirregolarizzaw u naqtgħu dan l-abbuż li jista' jkun hemm ta' numru ta' kaorzzi eċċessivi fl-idejn, immaterjali kemm huma.  Jien qed ngħid li dawn il-karozzi għandna neħilsu minnhom, iddaħħal kemm iddaħħal tagħhom għaliex jekk xejn taqta' r-recurrent costs tagħhom, bħal fuel, maintenance u oħrajn.  B'dan il-mod wieħed ikun jista' jirregolarizza s-sitwazzjoni tat-trasport u naturalment l-infiq li jmur magħha.

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:  Ħaġa li lili qatt ma kkonvinċietni hija din tal-garaging jew ta' l-abbandun tal-karozza fil-ħin li ma jkunx qed jużaha l-impjegat li jkun responsabbli minnha, fis-sens li l-esperjenza tgħallmek li meta karozza tkun qiegħda f'idejn xi ħadd li jittrattaha qisha tiegħu, dejjem se jieħu ħsiebha aħjar.  Jien naf li mil-lat amministrattiv din hija ereżija għaliex jekk il-karozza hija ta' l-uffiċċju suppost titħalla l-uffiċċju, pero` jekk isir hekk,  jinqalagħlha x'jinqalgħalha l-karozza imbagħad ovvjament dak li jkun dejjem jista' jgħid li ma kenitx f'idejh u ma jafx xi ġralha, ikun ġara x'ħin ikun ġara l-inċident.  Jien dejjem sibtha tricky din is-sitwazzjoni għaliex filwaqt li b’hekk wieħed ikun qed tiffranka l-ispejjeż tal-petrol, fin-nuqqas ta' parking kustodit fejn xi ħadd attwalment għandu xi tip ta' responsabbilta` fuq dik il-vettura ...  Jiena wieħed minn dawk li ma tantx nemmen li hija soluzzjoni.  M'iniex qed ngħid li m'iniex nifhem l-argumenti għaliex ovvjament jagħmlu ħafna sens, pero` ma nafx jekk din hijiex xi policy li tinbidel minn żmien għal żmien.  Jien niftakar li kien hemm żmien fejn kienet qabel rivoluzzjoni meta l-marixxalli tal-qorti ma kenux tħallew imorru d-dar bil-karozza tagħhom.  Dawn kienu sabu kull tip ta' raġuni, ħafna minnhom validi, għaliex kellhom bżonn il-karozza wara l-ħin tax-xogħol, fosthom li ċertu tip ta' eżekuzzjoni ta' mandati kienu jagħluhom wara l-ħin tax-xogħol.  Jien ma nafx jekk din hijiex xi ħaġa li tintiret minn ġenerazzjoni għal ġenerazzjoni ta' amministrazzjonijiet jew darba kultant wieħed jerġax jaħsibha ftit.

  IS-SUR VINCE GRECH:  Jien m’iniex qed ngħid li din il-proċedura għadha tittieħed bħala vanġelu; irridu naraw il-prattiċita` tagħha skond id-dipartiment jew il-ministeru.  Jien nista’ nitkellem għall-ministeru tagħna fejn fil-bogħod kien hemm l-użanza li x-xufiera jieħdu l-karozza magħhom u jqiegħduha wara l-bieb.  Issa fejn tidħol u fejn tispiċċa r-responsabbilta` ma nafx, voldieri ma nafx jekk kemm-il darba din il-karozza jiġrilha xi ħaġa x-xufier huwiex se jidħol responsabbli jew inkella jekk jgħidlekx li kien ġewwa u ma jafx x’ġara.  

  ONOR. GEORGE HYZLER:  Jien m'iniex qed nitkellem fuq ir-responsabbilta` legali għaliex dik hija xi ħaġa oħra, pero` fil-prattika wieħed isib li aktar ma wieħed jiġi identifikat mal-vettura iktar jieħu ħsiebha.  Fil-prattika jiġri wkoll li malli jkun hemm iżjed minn xufier wieħed responsabbli għal karozza, f'daqqa waħda m'hu responsabbli ħadd mhux responsabbli tnejn.  U dan jestendi għal diversi aspetti, wieħed minnhom semmejnih ftit taż-żmien ilu f'kuntest differenti fuq l-attentat li kien hemm ta' bidla fil-policy fuq il-leasing tal-vetturi.  

  Jiena nappella li wieħed jerġa' jagħmel studju fuq il-leasing bis-serjeta` għaliex jien nara li hemm diversi vantaġġi li għalkemm mhux neċessarjament tista' ssarrafhom f'saving immedjat, in the long term jistgħu jkunu ta' benefiċċju speċjalment għal dak li għandu x'jaqsam mal-vettura għaliex il-leasing companies jibqgħu jqisu dawk il-karozzi bħala li huma tagħhom għal dak il-perijodu u allura huma stess ikunu a check fuq ix-xufiera tal-gvern eċċ. kemm għal dak li huwa service  u  anke għal dawk li huma tiswijiet żgħar li jekk ma teħux ħsiebhom jibqgħu jikbru għal diversi raġunijiet.  Jien dik hija l-esperjenza li għandi, almenu mill-privat jekk mhux min-naħa tal-gvern.

  THE CHAIRMAN:  Hawn iżjed kummenti fuq dan l-item?  Jidher li m'hawnx għalhekk nirringrazzja lil kulmin attenda u ħa sehem f'din il-laqgħa u naġġorna l-laqgħa għal wara l-vaganzi ta' l-Għid.  

  Fid-draft programme li konna għamilna għal din is-sena konna identifkajna numru ta' items u konna qbilna li ma niddiskutux l-items kollha tar-rapport imma niddiskutu biss dawk li kienu prioritarji.  Għaldaqstant l-uniku item li għad baqagħlna x’niddiskutu huwa dak dwar il-local councils li nistgħu nagħmluha an agenda item on its own.  Nirringrazzjakom.

Fit- 8:00p.m. il-Kumitat aġġorna.

